
Annotatsiya: Ushbu maqolada boshlang ‘ich sinf o ‘quvchilarining jamoada
ishlash ko ‘nikmalarini rivojlantirishga ta’sir etuvchi omillar, ushbu omillar
ta’sirida o ‘quvchilar kelajakda nafaqat akademik muvaffagiyatiarga, balki
ijtimoiy hayotda samarali hamkorlik gila oladigan, mas ‘uliyatli va ijodkor shaxs
sifatida rivojlana olishlari xususida fikr yuritiladi.
Kalit so‘zlar: empatiya, ochiq fikr almashish, ochiq sinf muhiti, jamoaviy ish
ko ‘nikmalari, ijtimoiy o ‘zaro ta’sir, kollaborativ texnologiyalar

cMO2Yym 000UMbCSL He MOJbKO aKAOeMUYeCKUX YCnexos, Ho U pa3susamvpcs KAk
OmeemcmeeHuble U MEOpUeCcKUe  JUYHOCMU,  CHOCOOHble  IhheKmusHo
COmMPYOHUYAMb 8 0OUIeCBEHHOU HCUSHU.

Knrwuesvie cnosa: couyecmeue, omkpwvimulii 00OMeH uOeaMU, OMKpPbIMAas
KNACCHAsl cpedd, HABbIKU KOMAHOHOU pabomovl, COYUAbHOE B3aumoolelticmaue,
co8MeCmHble MEeXHOL02UU

Annotation: this article reflects on the factors affecting the development of
teamwork skills of Primary School students, on the fact that under the influence of
these factors, students will be able to develop in the future not only to academic
success, but also as a responsible and creative person who can effectively
cooperate in social life.

Keywords: empathy, open mind sharing, open class environment, teamwork

skills, social interaction, collaborative technologies

Boshlang‘ich sinf o‘quvchilarining jamoada ishlash ko‘nikmalarini
rivojlantirishga ta’sir etuvchi omillar juda murakkab va ko‘p qirrali bo‘lib, ular
o‘quv jarayonining turli jihatlari, o‘quvchilarning shaxsiy xususiyatlari,
o‘qituvchining yondashuvi, maktab mubhitining tashkil etilishi, shuningdek, oilaviy
va ijtimotiy sharoitlar bilan chambarchas bog‘liqdir.

Shundan kelib chiqib, boshlang‘ich sinf o‘quvchilarining jamoada ishlash
ko‘nikmalarini rivojlantirishga ta’sir etuvchi asosiy omillarni ko‘rib chiqamiz (1-

rasm):

1-rasm. Boshlang‘ich sinf o‘quvchilarining jamoada ishlash

ko‘nikmalarini rivojlantirishga ta’sir etuvchi omillar

1. O‘quvchilarning shaxsiy xususiyatlari. Har bir bolaning shaxsiyati,
psixologik salohiyati, emotsional va ijtimoiy rivojlanish darajasi uning jamoaviy
ishlashdagi muvaffaqiyatiga bevosita ta‘sir ko‘rsatadi. Masalan, empatiya, ochiq
fikr almashish, o‘zini ifoda etish qobiliyati va boshqa ijtimoiy ko‘nikmalar
o‘quvchilarga jamoa ichida samarali muloqot qilish va boshqalar bilan
hamkorlikda ishlash imkonini beradi. Shuningdek, o‘z-o‘zini boshqarish, o‘ziga
ishonch va mas‘uliyatni his qilish kabi fazilatlar ham guruhdagi rolini aniq
belgilash va vazifalarni bajarishda muhim omil hisoblanadi.

2. O‘qituvchining yondashuvi va metodikasi. O‘qituvchining darslarni
tashkil etish uslubi, metodikasi va o‘quvchilarga jamoaviy ishning ahamiyatini
yetkazishdagi yondoshuvi katta rol o‘ynaydi. Interaktiv metodlar, rolli o‘yinlar,
guruhiy muhokamalar va ijodiy topshiriglar orqali o‘qituvchi o‘quvchilarga
jamoada ishlashning nafaqat nazariy, balki amaliy jihatlarini ham o‘rgatadi.
Shunday yondashuv o‘quvchilar orasida ishonch, hamkorlik va o‘zaro hurmatni

mustahkamlashga yordam beradi.

3. Darslarni tashkil etish metodikasi va mazmuni. Dars rejalari va mazmuni
jamoaviy ishga moslashtirilgan bo‘lishi lozim. Agar darslar guruhiy faoliyatlar,
loyiha ishlari va interaktiv mashg‘ulotlar asosida tashkil etilsa, o‘quvchilarga
birgalikda ishlash, vazifalarni bo‘lishish va rejalashtirish kabi ko‘nikmalarni
o‘zlashtirish imkoniyati yaratiladi. Mazmunning dolzarbligi va moslashuvchanligi
o‘quvchilarning qiziqishini oshiradi hamda ularning birgalikda muammolarni
yechish jarayonini rag‘batlantiradi.

4. Maktabning umumiy iglimi va sinf muhiti. [jobiy, qo‘llab-quvvatlovchi va
ochiq sinf muhitining mavjudligi o‘quvchilarning jamoada ishlash ko‘nikmalarini
rivojlantirishda muhim omil hisoblanadi. Sinfda qulay mebellar, moslashtirilgan
darsliklar, interaktiv texnologiyalar va boshgaruv uslublari o‘quvchilarga o‘zlarini
erkin his qilish, fikr almashish va guruhga faol qo‘shilish imkoniyatini beradi.
Bunday muhitda o‘quvchilar bir-birlariga nisbatan hurmat, yordam va muloqot
qadriyatlarini o‘zlashtiradilar.

5. Oilaviy va ijtimoiy qo‘llab-quvvatlash. Ota-onalar va yaqin
qarindoshlardan keladigan tarbiyaviy qo‘llab-quvvatlash, shuningdek, keng
jamoatchilikning ijtimoiy qadriyatlari ham o‘quvchilarning jamoada ishlashga
bo‘lgan munosabatini shakllantiradi. Agar oilada hamkorlik, hurmat va qo‘llab-
quvvatlash qadriyatlari targ‘ib etilsa, bola maktabda va boshga ijtimoiy muhitlarda
ham shu qadriyatlarni namoyon etishga intiladii Bu esa jamoaviy ish
ko‘nikmalarining mustahkamlanishiga yordam beradi.

6. Madaniy qadriyatlar va ijtimoily an’analar. Jamiyatdagi madaniy
qadriyatlar, urf-odatlar va an‘analar o‘quvchilarning jamoaviy ishlashga bo‘lgan
munosabatiga ta‘sir qiladi. Agar mintaqda kollektivlik, birgalikda ishlash va o‘zaro
yordam kabi qadriyatlar keng targalgan bo‘lsa, o‘quvchilar bu qadriyatlarni
o‘zlashtirib, guruhda faol ishtirok etishga moyil bo‘ladilar. Shu tarzda, madaniy
omillar ham jamoaviy ish ko‘nikmalarining shakllanishida 0‘z o‘rnini egallaydi.

Har bir omil bir-biri bilan chambarchas bog‘liq bo‘lib, ular uyg‘un

ishlaganda o‘quvchilarning jamoada ishlash ko‘nikmalarini yanada chuqurroq,

samaraliroq shakllantirishga yordam beradi. Ushbu omillar ta’sirida o‘quvchilar
kelajakda nafagat akademik muvaffaqiyatlarga, balki ijtimoiy hayotda samarali
hamkorlik qila oladigan, mas’uliyatli va 1jjodkor shaxs sifatida rivojlanadilar.

Hambkorlikda ishlash ko‘nikmasining tarkibiy qismlari:

— umumiy magsadlarni o‘z magsadidek gabul qilish qobiliyati, ularga
erishish uchun birgalikda harakat yo‘nalishini qurish qobiliyati;

— 1jtimoly o‘zaro ta’sir, ya’ni umumiy magsadlarni muhokama qilish,
muzokaralar olib borish, o‘z harakatlarini boshqa odamlarning harakatlari bilan
muvofiglashtirish;

— 0‘z rejalari va goyalarini amalga oshirish uchun yetakchilik
ko‘nikmalarini va o‘z jamoasini shakllantirish qobiliyatini rivojlantirish;

— 0‘z zimmasiga olgan majburiyatlarni bajarish;

— mustagqillik va avtonomiya va tashabbuskorlik.

Hamkorlikda o‘qitishning “Birgalikda o‘qiymiz” metodi 1987-yili Minnesot
universiteti professorlari D.Jonson, R.Jonsonlar tomonidan ishlab chiqgilgan. Sinf
o‘quvchilari 3-5 kishidan iborat kichik guruhlarga ajratiladi. Har bir guruh darsda
bajarilishi lozim bo‘lgan topshirigni ma’lum qismini bajaradi. Guruhlar
topshiriglarning to‘liq  bajarilish natijasida o‘quv  materialining  yaxlit
o‘zlashtirilishiga erishiladi. Mazkur metodning asosiy prinsiplari: jamoani
taqdirlash, o‘quvchilarga individual yondashish, muvaffaqiyatlarga erishish uchun
bir xil imkoniyatlarni vujudga keltirish.

Shuningdek, o‘quvchilarning jamoada ishlash ko‘nikmalarini rivojlantirish
tamoyillari ham muhim ahamiyatga ega bo‘lib, ular o‘zaro uyg‘unlikda bu
jarayonni samarali kechishini kafolatlaydi.

“Kollaborativ o‘rganish” (hamkorlikda o‘rganish) — muammoni hal qilish,
topshirigni bajarish yoki mahsulot yaratish uchun o‘quvchilarning jamoaviy ishini

tashkil gilish imkonini beradigan o‘rganish strategiyasi sifatida tushuniladi'.

! ®@paiicua K. OOyuenre B UUQPOBBIX CETAX: KOONEPATHBHOE OOy4YEHHE, KOJIaOOpPATUBHOE OOYYEHHE W
nenaroruyeckre nHHOBaIwK // HenpepsiBHoe obpasoBanne XXI Bek. Ilerposzasonck: Ilerpl'y, 2016. No 4 (16). C.
1-18.

N.V.Pavelyevaning fikricha, “kollaborativ texnologiyalar” o‘quvchilar
o‘rtasidagi yoki o‘quvchilar va o‘qituvchi o‘rtasidagi yaqin hamkorlik asosida
qurilgan yondashuvdir. Jarayon ishtirokchilari ma‘lumotni faol birgalikda qidirish,
muhokama qilish va ma’nolarni tushunish orqali bilimga ega bo‘ladilar’.

Kollaborativ texnologiyalar — bu raqamli vositalar, platformalar va ilovalar
majmuasi bo‘lib, ular foydalanuvchilarga birgalikda ish olib borish imkoniyatini
yaratadi. Ular yordamida o‘quvchilar nafagat o‘zaro muloqotda bo‘lishadi, balki
birgalikda hujjatlar, tagdimotlar, loyihalar va boshqga turdagi resurslarni yaratish va
tahrir qilish imkoniyatiga ega bo‘ladilar. Bu jarayon real vaqt rejimida amalga
oshadi, shuning uchun har bir o‘quvchi o‘zining hissasini kiritishi va guruh ishiga
faol qo‘shilishi ta‘minlanadi.

Interaktiv o‘yinlar, ilovalar va loyiha asosida ishlash o‘quvchilarga qiziqarli
va raqobatbardosh muhit yaratadi. Bunday ilovalar orqali ular ijodiy yechimlar
topishga, yangi g‘oyalarni ishlab chiqishga va o‘z salohiyatlarini namoyon etishga
rag‘batlantiriladi. Kollaborativ texnologiyalar yordamida o‘quvchilar ragamli
resurslardan samarali foydalanishni o‘rganadilar. Bu ularning zamonaviy
texnologik bilimlarini oshirishga, onlayn platformalarda ishonchli va xavfsiz
ishlashga tayyorlanishlariga hissa qo‘shadi.

Boshlang‘ich sinf o‘quvchilari uchun kollaborativ texnologiyalardan
foydalanish jamoada ishlash ko‘nikmalarini rivojlantirishda innovatsion, interaktiv
va samarali yondashuvni ta’minlaydi. Bu texnologiyalar orqali o‘quvchilar nafaqat
zamonaviy raqamli savodxonlikka ega bo‘ladilar, balki o‘zaro hamkorlik, muloqot
va ijodiy yechimlar topish ko‘nikmalarini ham shakllantiradilar. Natijada, ular
kelajakda akademik va ijtimoiy sohalarda muvaffaqiyatli hamkorlik qiluvchi,

innovatsion fikrlashga ega shaxslar sifatida shakllanib boradilar.

? IlaBembeBa H.B. KommabGopatnBHoe 00ydeHHME Kak Mofedb SP(GEKTHBHON pealu3aluy 00pa3oBaTeIbHOIO
nporiecca // Obpaszoanue. Kaprepa. ObmectBo. Kemeporo, 2010. No 3 (29). C. 30-37.

